
 

 

II CERTAME DE MEMORIA HISTÓRICA DO BARBANZA 

A Comisión pola Recuperación da Memoria Histórica do Barbanza (CRMHB) e Nova Escola Galega 

(NEG) convocan o II Certame de Memoria Histórica do Barbanza co obxectivo de recoñecer, 

promover, premiar e difundir publicamente materiais educativos relacionados coa memoria histórica 

que, polo seu valor e interese, contribúan ao enriquecemento do ensino e ao desenvolvemento 

educativo de Galicia. 

Este certame pretende fomentar a innovación, a calidade educativa e a renovación pedagóxica, ao 

tempo que promove o coñecemento da memoria histórica, os valores democráticos, os dereitos 

humanos e a dignidade inviolable das persoas. 

Bases da convocatoria: 

1. Temática e destinatarios/as. 

Os materiais didácticos presentados deberán ser elaborados por alumnado de Educación Primaria, 

Educación Secundaria Obrigatoria, Bacharelato ou Formación Profesional. 

Os traballos deberán abordar algún aspecto relacionado coa Memoria Democrática que resulte 

pertinente para o desenvolvemento do currículo educativo. A Memoria Democrática deberá constituír 

o eixo central dos contidos presentados e será de obrigada referencia en todas as propostas. 

O xurado resérvase o dereito de descualificar aqueles traballos que non se axusten á temática 

establecida ou que non cumpran os requisitos recollidos nestas bases. 

2. Requisitos dos materiais. 

Os traballos deberán ser orixinais, inéditos e estar redactados integramente en lingua galega. 

Non se admitirán traballos, contidos nin materiais xerados, creados ou adaptados mediante ferramentas 

de intelixencia artificial. Así mesmo, non poderán presentarse obras que fosen premiadas con 

anterioridade noutros certames ou concursos de características semellantes. 

3. Forma. 

Debido á diversidade de propostas que se poden enviar, para cada tipo de traballo deben  seguirse as seguintes 

directrices. 

- Ensaio: extensión máxima de 15 páxinas. Deberá incluír unha portada co título e o nivel educativo. 

- Narrativa: extensión máxima de 15 páxinas. Deberá incluír unha portada  co título e o nivel educativo.  

- Investigación histórica: extensión máxima de 15 páxinas. Deberá incluír a bibliografía e fontes 

empregadas na investigación. 

- Audiovisual: peza audiovisual cunha duración máxima de 10 minutos. Deberá acompañarse dunha 

breve presentación da proposta, ben nun documento adxunto, ben integrada no propio audiovisual.  

- Outros formatos (por exemplo, xogos de preguntas tipo trivial ou similares): extensión 

máxima de 15 páxinas. Deberán incluír unha breve presentación da proposta e unha portada co 

título do traballo e o nivel educativo. 

En todas as modalidades poderá incluírse un anexo complementario, que non computará no número 

máximo de páxinas establecido. 



 

 

 

4. Anonimato. 

Nos materiais e na documentación presentada non poderá figurar o nome das autoras ou dos autores, 

a súa imaxe, o centro educativo ou institución de referencia, nin ningún outro dato que permita a súa 

identificación. O incumprimento deste requisito será motivo de exclusión do certame. 

Na portada do traballo deberá constar unicamente o título e o nivel educativo correspondente á persoa 

ou ás persoas autoras. 

5. Presentación dos traballos. 

 

• Os traballos deberán remitirse ao enderezo de correo electrónico: 

certamememoriahistorica@gmail.com. 

• prazo de presentación abrirase coa publicación destas bases nas páxinas web de Nova Escola Galega 

e na da Comisión pola Recuperación da Memoria Histórica do Barbanza, e finalizará o 30 de 

novembro de 2026. 

• Co fin de garantir o anonimato no proceso de valoración, no correo electrónico de envío nin na 

documentación achegada poderán figurar os nomes das autoras ou dos autores, nin ningún outro dato 

que permita a súa identificación. 

 

6. Pseudónimo e documentación adicional. 

• As persoas participantes deberán identificarse mediante un pseudónimo, que será o único dato 

identificativo que poderá figurar no traballo presentado. 

• Xunto co traballo deberá remitirse, no mesmo correo electrónico e nun documento 

independente, a seguinte información: 

• Pseudónimo. 

• Título do traballo presentado. 

• Nome e apelidos da persoa autora, ou das persoas autoras. 

• Enderezo postal, teléfono de contacto e correo electrónico. 

• Copia do documento ou dos documentos acreditativos da identidade das persoas 

participantes. 

• No caso de que a participación sexa colectiva, deberá designarse unha persoa representante, 

que actuará como interlocutora única para todos os efectos relacionados co certame e asumirá 

as obrigas correspondentes en nome do grupo. 

7. Aceptación das bases. 

A participación no certame supón a aceptación íntegra e incondicional de todas as disposicións 

contidas nas presentes bases. 

8. Composición do xurado. 

O xurado será designado polas entidades organizadoras e estará composto por persoas representantes 

da Comisión pola Recuperación da Memoria Histórica do Barbanza (CRMHB), de Nova Escola 

Galega (NEG), do Concello colaborador e da comunidade educativa. 



 

 

9. Categorías e modalidades. 

• Categoría única: alumnado de Educación Primaria, Educación Secundaria Obrigatoria (ESO), 

Bacharelato e Formación Profesional. 

• Modalidade única: traballos creativos, de investigación ou de divulgación relacionados coa 

Memoria Democrática, presentados en calquera formato, incluíndo ensaio, investigación 

histórica, creación literaria, narración, produción audiovisual ou outros formatos análogos. 

Os traballos serán avaliados polo xurado tendo en conta a etapa educativa das persoas participantes, 

adaptando os criterios de valoración e o nivel de esixencia ás características de cada nivel educativo. 

10. Premios. 

 

- Primeiro premio: 300€ 

- Segundo premio: 150€ 

- Accésit: 50€ 

- Total dotación: 500€ 

 

11. Criterios de avaliación. 

Os traballos serán valorados segundo os seguintes criterios: 

a) Calidade do contido presentado. 

b) Relevancia no ámbito da memoria histórica. 

c) Contribución á memoria colectiva e social. 

d) Interese e valor pedagóxico. 

 

12. Resolución do xurado. 

As decisións do xurado serán inapelables. O xurado poderá́ declarar deserto calquera dos premios se así́ o 

considera oportuno. 

13. Difusión das obras premiadas 

As entidades convocantes comprométense a dar difusión ás obras premiadas. A participación no certame 

implica a autorización para a súa difusión pública. 

 

14. Publicación das bases e convocatoria. 

As bases publicaranse nas páxina web oficial de NEG e CRMHB e nas redes sociais da CRMHB e NEG.  

 


